
				এই পাতাটির মুদ্রণ সংশোধন করা প্রয়োজন। 
বলাক
মৰ্ম্মর-মুখর ছায়া মাধবী-বনের
হ’ত স্বপনের । তোমায় কি গিয়েছিনু ভুলে ? তুমি যে নিয়েচ বাসা জীবনের মূলে তাই ভুল । অন্যমনে চলি পথে, ভুলিনে কি ফুল ?
ভুলিনে কি তারা ? তবুও তাহারা 朝 প্রাণের নিশ্বাসবায়ু করে সুমধুর, ভুলের শূন্যতামাঝে ভরি’ দেয় স্থর ।
ভুলে থাকা নয় সে ত ভোলা ; বিস্মৃতির মৰ্ম্মে বসি’ রক্তে মোর দিয়েচ যে দোলা ।
নয়নসম্মুখে তুমি নাই, নয়নের মাঝখানে নিয়েচ যে ঠাই ;
আজি তাই শ্যামলে শ্যামল তুমি, নীলিমায় নীল ।
আমার নিখিল তোমাতে পেয়েচে তা’র অন্তরের মিল।
নাহি জানি, কেহ নাহি জানে তব স্বর বাজে মোর গানে ; কবির অন্তরে তুমি কবি, নও ছবি, নও ছবি, নও শুধু ছবি !
(كاوl\و !\

